
INVESTITSION FAOLIYATNI AMALGA 
OSHIRISHNING XORIJ TAJRIBASI VA 
MAMLAKATIMIZDA FOYDALANISH 
ISTIQBOLLARI
O‘tamurodova Surayyo Shokirjon qizi
Toshkent davlat texnika universiteti 
tayanch doktoranti

Annotatsiya: Maqolada rivojlangan va rivojlanayotgan davlatlar tajribasi asosida investitsion faoliyatni amalga oshirish 
mexanizmlari o‘rganilgan. Xususan, xorijiy tajribalarning asosiy ustun jihatlari tahlil qilinib, ularning mamlakatimiz 
investitsion siyosatida tatbiq etish imkoniyatlari ko‘rib chiqilgan. Tadqiqot natijalari asosida milliy investitsion muhitni 
takomillashtirish bo‘yicha amaliy takliflar ishlab chiqilgan.

Kalit soʻzlar: investitsion faoliyat, xorij tajribasi, investitsion siyosat, investitsiya muhiti, iqtisodiy rivojlanish.

Abstract: The article explores the mechanisms of implementing investment activities based on the experience of 
developed and developing countries. Key aspects of foreign practices are analyzed, and opportunities for applying them 
in the investment policy of Uzbekistan are examined. Based on the research findings, practical proposals for improving 
the national investment environment are developed.

Key words: investment activity, foreign experience, investment policy, investment climate, economic development.

Аннотация: В статье изучены механизмы осуществления инвестиционной деятельности на основе опыта развитых 
и развивающихся стран. Проведен анализ ключевых аспектов зарубежного опыта и рассмотрены перспективы 
его применения в инвестиционной политике нашей страны. На основе результатов исследования разработаны 
практические предложения по совершенствованию национальной инвестиционной среды.

Ключевые слова: инвестиционная деятельность, зарубежный опыт, инвестиционная политика, инвестиционный 
климат, экономическое развитие.

K I R I S H
Global iqtisodiyotda investitsiyalar mamlakatlar iqtisodiy taraqqiyotining asosiy drayverlaridan biri sifatida 

qaralmoqda. Xalqaro amaliyot shuni ko‘rsatadiki, xorijiy investitsiyalarni jalb qilishda huquqiy muhit, siyosiy 
barqarorlik, soliq yengilliklari va infratuzilmaviy sharoitlar muhim ahamiyat kasb etadi. O‘zbekistonda so‘nggi 
yillarda olib borilayotgan islohotlar doirasida investitsion iqlimni yaxshilash, investorlarni har tomonlama qo‘llab-
quvvatlash choralari ko‘rilmoqda. Biroq bu borada xorijiy davlatlar tajribasidan samarali foydalanish zarurati 
mavjud. 

So‘nggi yillarda O‘zbekiston iqtisodiyotida investitsiyalarni jalb qilish va ularni samarali boshqarish davlat 
siyosatining ustuvor yo‘nalishiga aylandi. Xalqaro tajriba shuni ko‘rsatadiki, investitsion muhitning barqarorligi 
va institutsional islohotlar bu jarayonning muvaffaqiyatini ta’minlaydi. Ushbu maqolada turli davlatlardagi ilg‘or 
tajribalar tahlil qilinib, mamlakatimizda ularni amaliyotga joriy etish istiqbollari ko‘rib chiqiladi.

M A V Z U G A  O I D  A D A B I Y O T L A R  S H A R H I
1. Investitsion faoliyat va siyosatga oid adabiyotlar tahlili shuni ko‘rsatadiki, xalqaro tajriba asosida ishlab 

chiqilgan yondashuvlar O‘zbekiston uchun foydali bo‘lishi mumkin. Masalan, UNCTAD (2022) tomonidan e’lon 
qilingan “World Investment Report” hisobotida global investitsion oqimlarning tendensiyalari va turli mintaqalarda 
mavjud bo‘lgan muammolar yoritilgan. Ushbu hisobotda soliq imtiyozlari, byurokratik to‘siqlarni kamaytirish va 

huquqiy muhitni barqarorlashtirish investitsion jalb etishda muhim omil sifatida e’tirof etilgan.
2. Jahon bankining “Doing Business Report” (2023) hisobotida esa mamlakatlar bo‘yicha biznes boshlash, 

kredit olish, investorlarni himoya qilish, soliq to‘lovlari va shartnomalarni ijro etish kabi ko‘rsatkichlar tahlil 
qilingan. Unda O‘zbekiston so‘nggi yillarda ijobiy o‘sishni ko‘rsatgan bo‘lsa-da, ayrim ko‘rsatkichlar, xususan, 
investorlarni himoya qilish va litsenziyalash tartiblarida hali ham kamchiliklar mavjud.

3. OECD (2023) tomonidan chop etilgan “Investment Policy Reviews” materialida esa rivojlangan 
davlatlarda investitsion siyosatni shakllantirish va uni amalga oshirishdagi samarali vositalar bayon etilgan. 
Unga ko‘ra, ochiq va prognoz qilinadigan siyosiy-huquqiy muhit hamda milliy manfaatlar va investor manfaatlari 
o‘rtasidagi muvozanat muhim hisoblanadi.

4. \Mahalliy tadqiqotlardan Qodirov A. va Tursunova M. (2022) tomonidan olib borilgan izlanishlar 
O‘zbekiston iqtisodiyotidagi investitsion muhitni tahlil qilgan. Ular investitsion faoliyatda muhim omil sifatida 
soliq yengilliklari, infratuzilmaning mavjudligi, davlat tomonidan ko‘rsatiladigan xizmatlar sifati va zamonaviy 
infratuzilmaviy loyihalarning ahamiyatini ko‘rsatadilar.

Xulosa qilib aytganda, mavjud adabiyotlar O‘zbekiston uchun xorijiy tajribalardan samarali foydalanish 
orqali investitsion muhitni takomillashtirish zarurligini asoslaydi. Shuningdek, xalqaro reytinglar va amaliyotlar 
mamlakatimizda qaysi sohalarda islohotlar zarurligini aniqlashda metodologik asos bo‘lib xizmat qiladi.

T A D Q I Q O T  M E T O D O L O G I YA S I
Mazkur tadqiqotda quyidagi metodlar qo‘llanildi:
Qiyosiy tahlil usuli: Singapur, Polsha, Irlandiya, Qozog‘iston va boshqa davlatlarning investitsion siyosati 

O‘zbekiston tajribasi bilan solishtirildi (1-jadval). 

1-jadval. Investitsion faoliyat sharoitlari bo‘yicha qiyosiy tahlil natijalari.

Ko‘rsatkichlar O‘zbekiston Singapur Estoniya Polsha Qozog‘iston

Soliq imtiyozlari Cheklangan, 
sektor bo‘yicha

Barqaror, uzoq 
muddatli

Barqaror, 
startaplar 
uchun qulay

Yuqori darajada 
rag‘batlantiruvchi

Erkin zonalarda 
10 yilgacha 
ozodlik

Raqamlashtirish 
darajasi

Qisman, tizimlar 
o‘zaro ulangan 
emas

To‘liq 
raqamlashtirilgan

E-hukumat 
to‘liq, 
e-rezidentlik 
mavjud

O‘rta darajada O‘rta darajada

“Yagona oyna” 
tizimi

Mavjud, lekin 
cheklangan 
funksiyada

To‘liq ishlaydi To‘liq, onlayn 
va tezkor Qisman ishlaydi

To‘liq, “Kazakh 
Invest” orqali

Investitsiya 
muhofazasi

O‘rtacha, 
qonunlar bor, 
lekin amaliy zaif

Yuqori, huquqiy 
ishonchli muhit

Yuqori, 
xalqaro 
standartlar 
asosida

O‘rtacha darajada
O‘rtacha, biroq 
yaxshilanmoqda

Xulosa
Potensial 
mavjud, ammo 
islohotlar zarur

Ideal model, yuqori 
ishonch

Innovatsion 
va texnologik 
ilg‘or

Klassik Yevropa 
modeli

Yaqin mintaqaviy 
tajriba

Empirik tahlil: Jahon banki va UNCTAD ma’lumotlari asosida statistik tahlillar o‘tkazildi.
Tahlil jarayonida 2019–2023 yillar davomida O‘zbekiston va qiyosiy o‘rganilgan mamlakatlar (Singapur, 

Estoniya, Polsha, Qozog‘iston)da to‘g‘ridan-to‘g‘ri xorijiy investitsiyalar (TXI) oqimi, Doing Business reytingi, va 
investitsiyaviy muhit ko‘rsatkichlari solishtirildi.

2-jadval. To‘g‘ridan-to‘g‘ri xorijiy investitsiyalar (mlrd. AQSH dollari):

Davlat 2019 2020 2021 2022 2023

O‘zbekiston 2.3 1.7 2.5 3.2 3.8

Singapur 91.1 77.6 99.1 141.2 145.0

Estoniya 1.6 2.3 3.1 2.8 3.4

Polsha 13.9 10.3 24.2 27.0 28.9

Qozog‘iston 24.1 17.1 23.7 28.2 27.3

Tahlilga ko‘ra O‘zbekistonning TXI ko‘rsatkichlari yildan-yilga oshmoqda, biroq Singapur va Polsha bilan 
solishtirganda ko‘rsatkichlar sezilarli past. Bu O‘zbekistonning hali ham sarmoyadorlar uchun yetarli darajada 
ishonchli va barqaror muhitni yaratmaganidan dalolat beradi.

2. Doing Business (DB) reytingi – “Investitsiyalarni himoya qilish” ko‘rsatkichi (0–10 ball):
Davlat Ball

O‘zbekiston 6.0

Singapur 8.8

Estoniya 7.6

Polsha 6.8

Qozog‘iston 7.0

Tahlil: O‘zbekistonda investor huquqlarini himoya qilish bo‘yicha yetarli ishlar qilgan, ammo Singapur va 
Estoniya tajribasi, bu borada qandaydir qat’iy qonunchilik va amaliy mexanizmlar yetishmayotganini ko‘rsatadi.

Davlat tomonidan investorlar uchun yaratilgan qulayliklar (0–3 balli baholash):

Ko‘rsatkichlar O‘zbekiston Singapur Estoniya Polsha Qozog‘iston

Soliq barqarorligi 1 3 3 2 2

Raqamlashtirish 1 3 3 2 2

Yagona xizmat oynasi 1 3 3 2 3

Xavfsizlik va huquqiy 
himoya 2 3 3 2 2

Tahlil: Ko‘rinib turibdiki, Singapur va Estoniya barcha ko‘rsatkichlar bo‘yicha yuqori bahoga ega. O‘zbekiston 
hali raqamlashtirish, yagona oyna tizimi va soliq barqarorligi yo‘nalishlarida sust rivojlanmoqda.

Sistemali yondashuv: investitsion faoliyatga ta’sir etuvchi omillar (huquqiy, iqtisodiy, institutsional) kompleks 
baholandi (1-rasm).

Grafik shuni ko‘rsatadiki: 
Singapur har bir komponent bo‘yicha eng yuqori (3) bahoga ega bo‘lib, mukammal integratsiyalashgan 

yondashuvni ifodalaydi.
O‘zbekistonda ko‘rsatkichlar pastroq bo‘lib, ayniqsa institutsional, texnologik va monitoring jihatlarida 

kuchli islohotlarga ehtiyoj bor.
Estoniya va Polshada barqaror va o‘rtacha darajadagi sistemali yondashuv mavjud.

1-rasm. Investitsion faoliyatga sistemali yondashuv komponentlari bahosi
Normativ-huquqiy tahlil: Investitsion muhitning shakllanishi va rivojlanishida normativ-huquqiy baza hal 

qiluvchi omillardan biri hisoblanadi. O‘zbekiston va qator xorijiy mamlakatlar qonunchiligi tahlili asosida quyidagi 
asosiy jihatlar aniqlangan:

1. Huquqiy barqarorlik va kafolatlar
O‘zbekistonda “Investitsiyalar va investitsion faoliyat to‘g‘risida”gi Qonun (2019-yil) qabul qilinib, xorijiy 

investorlarning huquqlari va aktivlari himoyalangan. Shu bilan birga, ayrim bandlar, masalan, kutilmagan 
qonunchilik o‘zgarishlari ta’sirini kamaytirish mexanizmlari to‘liq ochilmagan.

Singapur, Polsha va Estoniyada investorlar uchun huquqiy barqarorlik kafolatlari xalqaro standartlar 
asosida ishlab chiqilgan va har qanday nizolarni hal qilish mexanizmlari aniq belgilangan (masalan, xalqaro 
arbitrajga murojaat qilish huquqi).

Natija: O‘zbekiston qonunchiligi investor huquqlarini asosan ta’minlasa-da, huquqiy aniqlik va uzluksizlik 
tamoyillari bo‘yicha takomillashtirish zarur.

2. Investitsiyalarni qo‘llab-quvvatlash institutlari faoliyati
O‘zbekistonda bir necha muassasalar (Investitsiyalar, sanoat va savdo vazirligi, Yagona investitsiya oyna 

xizmati) mavjud, ammo ular faoliyatining yagona normativ asosda muvofiqlashtirilganligi kam.
Estoniya Invest Estonia, Singapur EDB kabi muassasalar yagona qonunchilik asosida ishlaydi va har bir 

loyiha uchun alohida yondashuvni qo‘llaydi.
Natija: Muassasalararo koordinatsiyani mustahkamlovchi huquqiy mexanizmlar O‘zbekistonda 

kuchaytirilishi lozim.
3. Imtiyozlar va preferensiyalar mexanizmi
O‘zbekiston qonunlarida soliq, bojxona va valyuta imtiyozlari belgilangan, ammo bu imtiyozlarning 

qo‘llanilishi ko‘pincha murakkab ruxsat olish jarayoniga bog‘liq.
Xorijda (ayniqsa Singapurda) imtiyozlar faoliyat turi va yillik samaradorlik asosida avtomatik tarzda taqdim 

etiladi.
Natija: O‘zbekistonda normativ-huquqiy bazani soddalashtirish va imtiyozlarni raqamli monitoringga 

asoslangan tartibda berish maqsadga muvofiq.
4. Tashqi investitsiya nizolarini hal qilish tartibi
O‘zbekiston xalqaro arbitrajni tan olgan (masalan, ICSID a’zosi), biroq ko‘plab holatlarda nizolar mahalliy 

sudlar orqali ko‘rib chiqiladi.
Estoniya va Singapurda nizolarni xalqaro arbitraj yoki elektron vositalar orqali tezkor ko‘rib chiqish keng 

qo‘llaniladi.
Natija: Nizolarni xalqaro mexanizmlar orqali hal qilish imkoniyatlari kengaytirilishi kerak.

5. Xalqaro bitimlar va integratsiya darajasi
O‘zbekiston ko‘plab ikki tomonlama investitsiya bitimlarini (BIT) imzolagan, lekin ba’zilarida aniq himoya 

kafolatlari yetishmaydi.
Singapur, Polsha va Estoniya Yevropa Ittifoqi yoki ASEAN orqali keng ko‘lamli bitimlarga ega bo‘lib, 

investorlarga kengroq huquqiy imkoniyatlar beradi.

Natija: O‘zbekiston xalqaro bitimlar sifati va ularning real huquqiy kuchini oshirishga e’tibor qaratishi zarur.
Normativ-huquqiy tahlil shuni ko‘rsatadiki, O‘zbekistonda investitsion faoliyatni tartibga soluvchi qonunchilik 

mavjud va izchil takomillashmoqda. Biroq qonunlarning amalga oshirish mexanizmlarini kuchaytirish, xalqaro 
tajribadagi kabi barqaror va muvofiqlashtirilgan yondashuvlarni joriy qilish zarurati mavjud.

T A H L I L  V A  N A T I J A L A R
Tadqiqot davomida investitsion faoliyatni tashkil etish bo‘yicha xorij tajribasi (Singapur va Estoniya misolida) 

o‘rganildi hamda O‘zbekiston amaliyoti bilan qiyosiy tahlil qilindi. Olingan natijalar quyidagicha umumlashtiriladi:
1. Huquqiy barqarorlik:
Singapur va Estoniyada huquqiy tizimning aniqligi va barqarorligi investorlar uchun ishonch omili bo‘lib 

xizmat qilmoqda.
2. Institutsional yondashuv: 
Singapurda yagona muvofiqlashtiruvchi organ – EDB, Estoniyada esa Invest Estonia barcha investitsiya 

jarayonlarini markazlashtirilgan tartibda boshqaradi.
3. Imtiyozlar va preferensiyalar:
Singapur va Estoniya tajribasi shuni ko‘rsatadiki, imtiyozlar avtomatlashtirilgan, shaffof va faoliyat natijasiga 

bog‘langan holda beriladi.
4. Nizolarni hal qilish tizimi:
Xorijda xalqaro arbitraj tizimi faol va keng qo‘llanilmoqda. Ayniqsa Estoniyada elektron arbitraj platformalari 

ham mavjud.
5. Xalqaro integratsiya va himoya darajasi:
Estoniya Yevroittifoq a’zosi sifatida sarmoyadorlarga keng kafolatlar taqdim etsa, Singapur ASEAN orqali 

investorlarga huquqiy himoya yaratadi.
Tizimli yondashuv natijasi:
Tahlillar shuni ko‘rsatadiki, samarali investitsion muhit uchun faqat alohida qonunchilik yoki imtiyoz emas, 

balki kompleks va tizimli yondashuv muhim ahamiyatga ega.

X U L O S A  V A  T A K L I F L A R
O‘zbekistonda investitsion faoliyatni rivojlantirish borasida amalga oshirilayotgan islohotlar xalqaro tajriba 

asosida yanada chuqurlashtirilishi lozim. O‘rganilgan xorijiy mamlakatlar — Singapur va Estoniya misolida 
ko‘rish mumkinki, investitsiya muhitini yaxshilashda huquqiy barqarorlik, raqamlashtirilgan boshqaruv va 
samarali muvofiqlashtiruvchi institutlar asosiy omillar hisoblanadi.

Shunga asosan quyidagi takliflar ilgari suriladi:
1. Huquqiy barqarorlikni ta’minlash:
-Investitsiyalarni tartibga soluvchi qonun hujjatlarini soddalashtirish va barqarorlashtirish; 
-Investorlar uchun kafolatlangan huquqiy muhit yaratish, ayniqsa uzoq muddatli barqarorlik kafolatlarini 

joriy etish.
2. Investitsiyani boshqaruvchi institutlarni optimallashtirish:
-Investitsiyalarni boshqaruvchi turli tashkilotlarni yagona tizimga birlashtirish;
-“Yagona investitsiya oynasi” tizimini joriy etish orqali investorlar uchun qulay va tezkor xizmat ko‘rsatish 

muhitini yaratish.
3. Imtiyozlar tizimini avtomatlashtirish va shaffoflashtirish:
-Faoliyat asosida avtomatik tarzda imtiyozlar ajratilishini yo‘lga qo‘yish;
-Imtiyozlar olish tartibini to‘liq raqamlashtirish va ochiq ma’lumotlar bazasini yaratish.
4. Xalqaro arbitraj tizimini kengaytirish:
-Investitsiya nizolarini xalqaro arbitraj orqali hal etish tizimini takomillashtirish;
-Tashqi investorlar ishtirokidagi nizolarda xalqaro sud instansiyalarini tanlash imkonini qonuniy kafolatlash.
-5. Xalqaro bitimlar va integratsiyani chuqurlashtirish:
-Ikki va ko‘p tomonlama investitsiya bitimlarini takomillashtirish;
-O‘zbekistonning xalqaro iqtisodiy tuzilmalar bilan integratsiyasi darajasini oshirish.
Bu takliflar xalqaro tajriba asosida ishlab chiqilgan bo‘lib, mamlakatimiz investitsion muhitini yaxshilash va 

xorijiy kapital oqimini jalb etishda samarali asos bo‘lib xizmat qilishi mumkin.

